
AUTORITRATTO

El fisico no ze bruto né belo,
ma essendo le fogie za per cascar
no fazzo lavorar el mio penelo
e nel so cantonçin lo lasso star.

El moral – oh, po’, quelo ze un modelo!
Unico che ze proprio da copiar,
gh’ò tuta Babilonia in tel çervelo
e tante lengue no se pol spiegar.

Perciò d’un “mata”, qualchedun m’onora,
ma sinonimo essendo de Poetessa
no ghe n’ho a mal, vado superba ancora.

Vivo una vita solitaria e lessa;
per mi no sponta mai una grata aurora
ma, filosofa, son sempre l’istessa.

Guido A. Quarti, “Quattro secoli di vita veneziana nella storia, nell’arte e nella
poesia”, 1941

